
SWOT ANALIZA 

1. UVOD 

Sama riječ menadžer potiče od engleske riječi manage što u širem smislu znači upravljati preduzećem. 
Imamo više definicija menadžmenta: 

koordinacija svih resursa kroz proces planiranja, organizovanja, vođenja i kontrole, da bi se ostvarili 
utvrđeni ciljevi (Sisk); 



proces koji obavlja jedna ili više osoba da bi koordinali aktivnosti drugih ljudi postizanja rezultata koji se 
ne mogu ostvariti djelovanjem samo jedne osobe (Ivancevich, Donnelly); 

Strategijski pristup u preduzećima počinje tridesetih i četrdesetih godina dvadesetog vijeka zbog: 

napuštanja shvaćanja da proizvodnja sama sebi osigurava tržište; 

automatsko uspostavljanje ravnoteže ponude i tražnje i kontinuirani rast proizvodnje i zaposlenosti ne 
može funkcionisati u uslovima masovne proizvodnje; 

velike ekonomske krize 1929 – 1933; II svjetskog rata nakon koga SAD postaje prva zemlja zapadnog 
svijeta; 

opšteg porasta potražnje, skraćivanja vremena životnog vijeka proizvoda, opšteg napretka tehnologije, 
porast konkurencije unutar nacionalnog tržišta... 

Zbog svih ovih promjena javlja se potreba za strategijskim menadžmentom. Iz svega ovoga zaključujemo 
da je strategija smišljeno reagovanje na izazove okoline; strategija takođe predstavlja plan natjecanja za 
vođenje organizacije. 

Strategija je obuhvatan plan za postizanje ciljeva organizacije. Zajedničko za ove i većinu drugih definicija 
strategije je: 

da je strategija odgovor organizacije na izazove okoline (prilike i prijetnje); 

podrazumijeva određene akcije i aktivnosti; 

planirana (plan djelovanja); 

cilj strategije je poboljšanje konkurentskog položaja i stvaranje održive konkurentske prednosti. 

Strategijski menadžment je proces formulisanja i primjene strategije. 

Temeljni ciljevi procesa strategijskog menadžmenta: 

Kreiranje vrijednosti za potrošače ponuditi vrijednosti veće od konkurencije; 

Postizanje konkurentske prednosti → ključno pitanje strategijskog menadžmenta, posjedovanje 
konkurentske prednosti razlikuje uspješne od neuspješnih kako nešto učiniti bolje ili/i drugačije - održivost 
konkuretske prednosti = održavati konkurentsku prednost kroz duže razdoblje 

... 

